
Доллар — 89,67

Евро — 97,85
Валютёйы аргъБоныхъёд Хурыскаст — 04,28

Хурныгуылд — 19,40Боны дёргъ — 15,12
Республикёйы гидрометцентр куыд хъусын кёны, афтёмёй абон, 6 июлы, ра-

нёй-рётты уардзён. Уёлдёфы температурё республикёйы — 30-35 градусы хъарм,
Дзёуджыхъёуы — 30-32 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 6 июл — сусёны мёйы 6 бон, цыппёрём

К

ЮБИЛЕЙОН ИЗЁР 

Музыкалон аивады бынтё хъахъхъёнёг

АУДЫНАД 

Фёлладуадзён тёлмытё — районты

НЁ БЁРЁГБЁТТЁ

Хетёджы Уастырджи

КЁСУТ НОМЫРЫ:

Царды уёззау цалх тулы, тёригъёд
никёмён кёны, йё быны чи фёвёййы,

уый ныцъцъист кёны. 
ФЁРНИОН

ДДДДззззыыыыррррддддыыыы   ффффаааарррр нннн

К ё р о н м ё
ёрхёццё кё-
ны 2023 азы
дыккаг ёмби-
сён газеттё
ёмё журнал-
тё рафыссыны
кампани. Иннё
хёттытау ныр
дёр та "Рёст-
дзинад"-ы иу-
зёрдион кёс-
джытё рафыс-
дзысты сё уар-
зон газет.
Фёлё цард

" зынар гъдёр "
куыд кёны, афтё
рёстёгёй-рёстёгмё
бафты газеттё ёмё
журналтё рафыссыны
аргъыл. Афтё уыдзён ныр дёр. 

2023 азы дыккаг ёмбисён газет
"Рёстдзинад" рафыссыны аргъ у
1356 сомы; адёмы льготон къорд-
тём чи хауы, уыдонён та газет ра-
фыссён ис асламдёрёй, ома, 1106
сомы ёмё 82 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-

дёуттё, ирон
ёвзаг, ирон
фысджыты,
нывгёнджы-
ты уацмыстё
зонын уё
кёд фёнды
ёмё, нё
рёзгё фё-
сивёд сё
мадёлон ёв-
заг уарзой
ёмё йё
ахуыр кёной,
уымё кёд
бёллут, уёд,
уё хорзёхёй,
рафыссут га-
зет "Рёстдзи-

над". Ёмё ёхсёз мёйы
дёргъы алы хёдзармё

дёр хёсдзён ног хабёрттё, зонгё
уё кёндзён, Ирыстон ёмё Уёрё-
сейы царды цы ивддзинёдтё цёуы,
уыдонимё, дзурдзён уын нё ив-
гъуыды, нё абон ёмё нё сомбоны
тыххёй.
Алы ирон хёдзарён дёр — газет

"Рёстдзинад"!
Газет рафыссён ис 15 июлмё. 

"Рёстдзинад" —
2023 азы дыккаг ёмбисён

Уый тыххёй фехъусын
кодта Цёгат Ирыстоны
сёйраг горёты админи-
страцийы пресс-службё. 
Пресс-службёйы ми-

нёвары ныхасмё гёсгё,
амынд куыстытён сё
фылдёр хай ёххёстгонд
ёрцёудзён нысанмё
арёзт федералон про-
граммё "Ёдас ёмё
хёрзхъёд фёндёгтё"-
йы фёлгёты. Уымёй
уёлдай, амынд нысантён
сёрмагонд фёрёзтё
дихгонд ёрцыдысты му-
ниципалон программё
"Дзёуджыхъёуы транс-
портон инфраструктурё"-
йы райрёзты фёлгёты
дёр. 
Хицён уынгты кой куы

кёнём, уёд, зёгъём,
Коцойы-фырты уынджы
рацараздзысты фёнда-
джы 1,3 километры, Стъа-
рапойлаг уынджы та — 0,8
километры. Афтё — иннё
горётаг уынгты дёр. 

Нё уацхёссёг

Видеокон-
фере н ц и йы
бастдзинады
фёрцы цы
ф е м б ё л д
уыд, уый ар-
хайджытё се
'ргом аздёх-
той федера-
лон зылды ре-
гионты ёхсё-
надон ёдас-
дзинад ёмё
барадон фётк
хъахъхъёны-
ны, бынёттон
х и у ы н а ф -
фёйад ёмё
регионалон
к ъ ё п х ё н ы
ёвзёрстытём цёттё кё-
нын ёмё ёндёр ахсджиаг
фарстатём. 
Ёмбырды райдайёны

Юрий Чайка куыд фёбёрёг
кодта, афтёмёй украинаг
сёрмагонд службётё ёмё
националистты къордтё ны-
гуылёйнаг бёстёты арды-
дёй ёппёт фадёттёй дёр
архайынц, цёмёй Уёрё-
сейы адёмы сабыр цард
фехёла. 

— Зындгонд куыд у, аф-
тёмёй Президент Вла-
димир Путины сёрмагонд
Указёй паддзахадон арён-
мё 'ввахс уёрёсейаг реги-
онты ёвёрд ёрцыд алы
ёнёнхъёлёджы цаутём
цёттёдзинады бындурон

фётк. Уый уагёвёрды бын-
дурыл Цёгат Кавказы феде-
ралон зылды регионты дёр
арёзт цёуынц уёлёмха-
сён мадзёлттё, цёмёй
адём ёмё фёзуёттё
ахадгё хуызы хъахъхъёд цё-
уой алыхуызон ёнёнхъёлё-
джы цаутё ёмё фыдбылыз-
тёй, — бафиппайдта Прези-
денты минёвар.
Цёгат Кавказы федера-

лон зылды субъектты раза-
монджытё ёмё профилон
федералон ведомствёты
бёрнон кусджытёй уёлдай,
ёмбырды архайдтой ёмё
раныхас кодтой Национ
гвардийы ёфсёдты феде-
ралон службёйы цёгаткав-
казаг зылды командёгёнёг

Сергей Захаров ёмё фе-
дералон службё "Ростех-
надзор"-ы кавказаг управ-
ленийы разамонёджы хёс-
тё рёстёгмё ёххёстгё-
нёг Марат Джанибеков.

Боны фёткы фарстаты
фёдыл хаст ёрцыдысты
бёлвырд уынаффётё. Ба-
радхъахъхъёнёг ёмё тыхы
ведомствёты минёвёрт-
тён лёвёрд ёрцыд уё-
лёмхасён амынддзинёд-
тё. 
Амынд уёрёх ёмбырды

фёстё Юрий Чайкайён
фембёлд уыд, Уёрёсейы
Президенты номыл алыхуы-
зон куырдиёттё чи балё-
вёрдта, федералон зылды
уыцы цёрджыты къордимё. 
Уыцы фембёлдмё кёй

фёхуыдтой, уыдонёй иу
уыд Цёгат Ирыстоны цё-
рёг Данё Бачалова. Ёры-
гон сылгоймаг куыд рахабар
кодта, афтёмёй йё рёс-

тёджы баззад ёвёгёсё-
гёй. Ёмё ахём адёйма-
гён паддзахады хардзёй
цёрёнуат радтын кёй ём-
бёлы, уымё гёсгё йё
2012 азы сёвёрдтой рады.

Хъуыддаг кёй
фёкъуыхцы ,
уыимё бас-
тёй Данё йё
хъаст арвыста
Президенты
номыл. 
Сёвзёргё

у а в ё р ы л
д з у р г ё йё ,
С е р г е й
Меняйло куыд
ф е х ъ у с ы н
кодта, афтё-
мёй Дзёу-
д ж ы х ъ ё у ы
Цёгат-Ныгуы-
лёйнаг муни-
ципалон зыл-
ды цёрджыты
с о ц и а л о н

хъахъхъёнынады управлени
ныридёгён сёрмагонд
бадзырд бафыста Данёйён
фатер баххуырсыны тыххёй.
"Июлы кёрон Данё ёр-
цёрдзён йё ног фатеры",
— зёрдё бавёрдта Цёгат
Ирыстоны Сёргълёууёг.
Уёлёмхасён Сергей

Меняйло куыд бафтыдта,
афтёмёй республикё
дарддёр кусы сидзёр сы-
вёллёттён цёрёнуёттё
дёттыны программёйыл.
Афтё, 2023 азы кёронмё
цёрёнуёттё хъуамё рай-
сой амынд къорды 70 адёй-
маджы. 

СЛАНТЫ Аслан

Фёндагон 
хёдзарад 

Горёты уынгты
цалцёгён

Сё тёмёны бацы-
дысты Дзёуджыхъёуы
уынгты фёндёгты бын-
дурон цалцёджы куыс-
тытё. Ацы азы пълан-
тём гёсгё, рацараз-
дзысты 36 горётаг уын-
джы хицён уадздзёгтё. 

Зёрдыл ёрлёууын кёнынён: амынд мадзёлтты пълан-
мё хаст ёрцыдысты ёнёниздзинад хъахъхъёнынады,
ахуырады, цёрёнуатон-коммуналон хёдзарады, фёнда-
гон комплексы, культурёйы, спорт ёмё иннё къабёзты
ахсджиаг социалон объектты арёзтад ёмё бындурон цал-
цёджы проекттё.
Ныртёккё уыцы мадзёлтты пъланы ис 112 уагёвёрды.

Фыццаг къёпхёныл пъланмё бахастой социалон-эконо-
микон райрёзты 49 алыхуызон мадзалы. Фёстёдёр ма
уыдонмё бафтыдтой, Беслёны дарддёры райрёзты гене-
ралон пъланы мадзёлттё дёр. Уымёй уёлдай, ёрёджы
республикёйы дарддёры социалон-экономикон райрёзты
мадзёлтты пъланмё бафтыдтой Мёздёджы ёмё Горёт-
гёрон районты проекттё дёр. 

— Амынд 112 уагёвёрдёй 9 проекты ныридёгён ёх-
хёстгонд ёрцыдысты, 44 объектыл ныртёккё кусынц
подрядон организацитё. Иннё объекттё ёмё нысантыл
куыстытём бавналыныл дёр ныртёккё куыст цёуы. Зё-
гъём, пъланмё хаст Беслёны 15 уынджы бындурон цал-
цёг райдайынён агуырд финансон гуырёнтё. Ёмткёй
райсгёйё, бёрёг у, Цёгат Ирыстоны дарддёры социа-
лон-экономикон райрёзты мадзёлтты пълан уёлдай
ахсджиаг гёххётт кёй у, уый. Республикёйы цёрджытёй
бирётё ныридёгён пайда кёнын райдыдтой, пъланы
мадзёлттё ёххёст кёнгёйё, муниципалитетты цы ног
социалон кусёндёттё — поликлиникётё, амбулаторитё,
рёвдауёндёттё, скъолатё ёмё афтё дарддёр — фё-
зынд, уыдонёй. Уыимё, ёппёт профилон ведомствётё
ёмё муниципалитетты разамонджытёй курёг дён, цё-
мёй фыццаградон цёстдард уа, пъланмё хаст объекттыл
арёзтадон ёмё цалцёггёнён куыстытё куыд цёуынц,
уымё, — фёнысан кодта Дзанайы-фырт.
Цёгат Ирыстоны ёнёниздзинад хъахъхъёнынады ми-

нистр Тебиаты Сослан йё дзуаппон раныхасы куыд фё-
бёрёг кодта, афтёмёй ёрёджы ахицён Горётгёрон ра-
йоны Центрон рынчындоны поликлиникёйы рацарёзт,
дарддёр куыст цёуы ёнёниздзинад хъахъхъёнынады
2 объектыл — поликлиникёйы цалцёгыл ёмё тагъд меди-
цинон ёххуысы станцёйы арёзтадыл (дыууё дёр —
Рахизфарсы районы). 
Ёмбырды дзуаппон докладтё скодтой ёндёр ми-

нистрадты бёрнон кусджытё дёр.

РЦИ-Аланийы Сёргълёууёджы 
ёмё Хицауады пресс-службё

Хицауады ёмбырдёй

Дарддёры социалон-
экономикон райрёзты

мадзёлттё
РЦИ-Аланийы Хицауады Сёрдар ДЗАНАЙТЫ

Барис цы уёрёх ёмбырд сарёзта, уым бёстон ёр-
кастёуыд Цёгат Ирыстоны дарддёры социалон-
экономикон райрёзты мадзёлтты пълан ёххёст
кёныны фарстамё (зындгонд куыд у, афтёмёй
ацы ахсджиаг гёххётт фидаргонд ёрцыд УФ-йы
Хицауады уынаффёйё).

Университеты исён къамисы бёрнон нымёрдар
Гаглойты Эвелинё журналисттён куыд радзырдта,
афтёмёй боныгон ахуыры хайёдтём куырдиёттё бадёт-
тён ис 15 июлы онг, фёсаууонмё кёнё коммерцион
ахуыры хайёдтём та — 20 июлы онг.

"Кёд къамис нырма цалдёр боны йеддёмё нёма
кусы, уёддёр ныридёгён абитуриенттёй бирётё рага-
цау хёссынц сё куырдиёттё ёмё ёндёр гёххёттытё",
— загъта Эвелинё.
Къамисы минёвары ныхасмё гёсгё, ацы аз универси-

тетмё боныгон ахуыры хайёдтём студентты райсдзысты
12 дёсныйадмё, фёсаууонмё ахуыры хайёдтём — 7
дёсныйадмё, фёсаууонмё, коммерцион ахуыры хайёд-
тём та — 16 дёсныйадмё. 

Уыимё, университеты студент суёвын чи сфёнд кодта,
уыцы абитуриенттён ис иуёй-иу льготётё фёлварёнты
рёстёг. Зёгъём, сёрмагонд астёуккаг ахуырадон
кусёндёттё ёвзист кёнё сыгъзёрин майданимё каст чи
фёци, уыдонён фадат ис равзёрст дёсныйадмё ёр-
мёстдёр иу (номхыгъды фыццаг чи цёуы) фёлварён
радтынён.

"Абитуриентты къордтён фидаргонд ёрцыдысты ён-
дёр зёрдёдарёнтё дёр", — радзырдта исён къамисы
нымёрдар.

(Информацион агентад "Рес")

Хуссар Ирыстонёй

Паддзахадон университет: 
абитуриентты куырдиёттё

исынмё — цёттё
Ивгъуыд къуырийы кёрон Хуссар Ирыстоны пад-

дзахадон университеты райдыдта 2023-2024 ахуыры
азмё фёсивёды куырдиёттё исыны кампани. 

Цёгат Кавказ

Федералон зылды ёдасдзинад 
ёмё ёхсёнадон фёткы нывылад, 
ёвзёрстытё ёмё ёндёр фарстатё
Уёрёсейы Федерацийы Президенты Ёххёстбар-

джын минёвар Цёгат Кавказы федералон зылды
Юрий ЧАЙКА цы уёрёх ёмбырд сарёзта, уым
Цёгат Ирыстонёй архайдта Республикёйы Сёргъ-
лёууёг Сергей МЕНЯЙЛО.

А ф т ё ,
Ёрдзхъахъ-
х ъ ё н ё н
программё
ёххёст кё-
ныны фарс-
таты фёдыл
дирекцийы
разамонёг
Чсиаты Рус-
лан куыд
зёгъы, аф-
тёмёй дон-
ивылдтытё
ма 'руадзы-
нён хъёугё
сёрмагонд
арёзтадон
техникё ны-
р и д ё г ё н
ёрвыст ёр-
цыд, тых-
джын къёв-
датё ёмё
донивылдтытёй уёлдай
тёссагдёр кём у, рес-
публикёйы уыцы цёрён
бынёттём. Уым дирек-
цийы радгёс бригадтё
фидардёр ёмё сыгъдёг-
дёр кёнынц цёугёдётты
былгёрёттё... 

— Ныридёгён уал ахём
куыстытё бакодтам Дур-

Дуры хъёумё 'ввахс цёу-
гёдоныл. Уыцы хъёуы 30
хёдзары уыдысты дон-
ивылдтытёй тёссаг тёл-
мы. Ныр специалистты ар-
хайды фёрцы уыцы хё-
дзёрттён ахём ёрдзон
фыдбылызёй тёссаг нал
у. Сывёллётты сёрдыгон
лагер "Хёххон уёлдёф"
(ёрбынёттон Дзёуджы-

хъёуы Сапицкёйы буд-
кёйы фёзуатыл). Уым
дёр уалдзыгон тыхджын
къёвдаты фёстё суадоны
былгёрёттыл бамбырд
сты, дон цы бёлёсты къа-
лиутё ёмё ёндёр бы-
рёттё фёласта, уыдон.

Ныр суадоны былгёрёттё
сыгъдёггонд ёрцыдысты,
— радзырдта Руслан.
Дирекцийы разамонё-

джы ныхасмё гёсгё,
цёугёдётты былгёрёт-
тё сыгъдёггёнёг техни-
кёйы иу хай ныр арвыстой
Николаевскы станицёмё.
Техникёйы иннё хай ёмё

специалистты къордтё та
дарддёр кусынц Хуссай-
раг поселочы. Уым ёндёр
ведомствёты минёвёрт-
тимё дарддёр архайынц
18 июны тыхджын къёвда-
ты фёстиудждытё аиу-
варс кёныны куыстыты.

Уымёй уёл-
дай, специа-
литтё арха-
йынц Бес-
л ё н м ё
'ввахс Терчы
былгёрёттё
фидардёр -
гёнён ма-
д з ё л т т ы
дёр. Амынд
цёрён бы-
натмё 'ввахс
цалцёггён-
джытё ныри-
дёгён раца-
рёзтой цёу-
гёдоны был-
гёрётты 600
метры бёрц.
Уыцы объек-
тыл куыстытё
ахицён уы-
дзысты 2024
азы.

Сёрмагонд фёткы бын-
дурыл донивылдтытёй
хъахъхъёныны куыстытё
ёххёстгонд цёудзысты
ёндёр бынётты дёр.

ДЗЫНЫХТЫ Аленё,
РЦИ-Аланийы Ёрдзон

фёрёзтё ёмё 
экологийы министрады 

пресс-службё

Ёнёнхъёлёджы уавёртём — цёттё

Цёмёй донивылдтытёй 
ёдас уём

Цёгат Ирыстоны сёрмагонд пъланы бындурыл
дарддёр ёххёстгонд цёуынц республикёйы цё-
рён бынёттё донивылдтытёй бахъахъхъёныны
куыстытё. Уыцы архайдмё иудадзыгон цёстдард
ис РЦИ-Аланийы Ёрдзон фёрёзтё ёмё эколо-
гийы министрады 'рдыгёй.

Ахуыргёнёджы ном та-
буйаг у. Уый царды
ахсджиаг ёууёлтё, ахуы-
рад ёмё хъомылад кёрё-
дзийё хицён кёнын нё
уадзы ёмё афтёмёй
удуёлдай фыдёбон кёны.
Йё удёй арт цёгъды, йё
зёрдёйы цёхёр, йё
хъуыдыты рухс ёнёвгъауёй
лёвар кёны рёзгё фёл-
тёрён. Ахуыргёнёгён йё
куысты сёйрагдёр нысан у,
цёмёй, цы фёсивёдыл

фыдёбон кёны, уыдонёй
фидёны рауайа фёзминаг
чызджытё ёмё лёппутё.
Ёмё уыцы ахсджиаг бёл-
лиц йё къухы ёфтгё дёр
бакёны.
Абон мё фёнды, ахуыр-

гёнёджы арфёйаг куыст
къорд азты дёргъы Зил-
гёйы скъолайы чи фёкодта,
йё хъёубёстён бирё
хёрзты чи бацыд, йё

фёстё фарны фёд чи
ныууагъта, уыцы дзёнёты
бадинаг Дзёрёхохты-
Айлараты Мария Семены
чызджы рухс ном ёрымы-
сын. Мария райгуырд бирё-
сывёллонджын бинонты
‘хсён 1915 азы, нё рес-
публикёйы  зындгонддёр
ёмё кадджындёр хъёутёй
иу — Олгинскёйы. Йё фыд
Семен ёмё йё мад Дзе-
рассёйён Мады-Майрём
цёстуарзон лёвар ракодта

цыппар чызджы: Надя, Нагъ-
уё, Госёда ёмё Маряйы,
стёй дыууё лёппуйы — Ал-
тег ёмё Таймуразы.
Хистёр лёппу Алтег Дзёу-
джыхъёуы каст фёци ар-
тиллерион училищё. Фыды-
бёстёйы Стыр хёст куы
райдыдта, уёд йё райда-
йёнёй суанг йё кёронмё
хёцыд цыфыддёр знаджы
ныхмё. Стёй хёсты фёстё

булкъоны цины сыздёхт йё
райгуырён хъёу Олгинскё-
мё. Уый фёстё йын хъыс-
мёт афтё стёрхон кодта,
ёмё йё куысты фёстё аф-
тыд Мёскуымё ёмё уым
ёрбынёттон. Кёстёр ёф-
сымёр Таймураз дёр фыц-
цаг хёцыд немыцы ныхмё,
стёй та архайдта Японы
хёсты ёмё уым ёбёрё-

гёй фесёфт. Олгинскёйё
Фыдыбёстёйы Стыр хёсты
чи архайдта, уыдоны номыл
цы цыртдзёвён арёзт ис,
уым бёрёггонд у йё ном.
Чызджытёй та алчидёр

йё амонд ссардта, ис сын
цот ёмё цоты цот дёр.
Мария ма скъолайы куы

ахуыр кодта, уёд ём фё-
зынд бёллиц, цёмёй
ахуыргёнёджы дёс-

ныйадыл сахуыр кодтаид.
Ёмё йё бёллиц йё къухы
бафтыд. Астёуккаг скъола
каст куы фёци, уёд ахуыр
кёнынмё бацыд педагогон
училищёмё ёмё райста
райдайён кълёсты ахуыр-
гёнёджы диплом. Учили-
щёйы йемё ахуыр кодта
зилгёйаг Дзёрёхохты
Адёбойы фырт Ислам дёр,
ёмё кёрёдзийы зёрдё-
мё фёцыдысты, баиу код-
той сё цард, скодтой нёр-
тон чындзёхсёв. Зилгёйы
уёды рёстёг авдазон скъо-
ла уыд, ёмё Мария уым ку-
сын райдыдта райдайён
кълёсты ахуыргёнёгёй.
Ислам ёмё Марияйён ду-
немё рантыст дыууё фыр-
ты: Хъасболат ёмё Валери,
чызг Фиолетё. Хъасболат
фондз ёмё ссёдз азы
дёргъы фёкуыста ахуыргё-
нёгёй. Йё хорз куысты
тыххёй йын лёвёрд ёрцыд
Профтехахуырады сгуыхт
кусёджы ном стёй йём ис
бирё Кады гёххёттытё.
Фиолетё та сахуыр кодта
хуыйёгыл ёмё кусы Дзёу-
джыхъёуы. Кёстёр лёппу
Валери у зындгонд дохтыр,
фёндзай азы бёрц ба-
куыста Дзёуджыхъёуы
тагъд ёххуысы клиникон
рынчындоны травматоло-
гёй. Йё хорз куысты тых-
хёй йын лёвёрд ёрцыд
уёлдёр къёпхёны дохты-
ры ном. Къорд азы бакуыста
дохтырёй Африкёйы, стёй
ёндёр фёсарёйнаг
бёстёты. Уымё дёр ис би-
рё Кады гёххёттытё йё
ёнёхин ёмё ёнёзёрдё-
худт куысты тыххёй.
Бафиппайын хъёуы уый,

ёмё Хъасболат, Фиолетё
ёмё Валери ёнё фыдёй
кёй схъомыл сты. Кёстёр
лёппу Валерийыл ёртё
мёйы дёр нёма сёххёст,
афтё йё фыд Исламмё
фёсидтысты Сырх Ёфсады
рёнхъытём. Уыцы рёстёг
райдыдта Фыдыбёстёйы
Стыр хёст. Ислам архайдта
йё тёккё цёхёры ёмё
ёбёрёгёй фесёфт. Зил-
гёйы хъёубёстёй Исламы
рухс ном рохуаты нё баз-
зад, ёмё, Фыдыбёстёйы
Стыр хёсты чи архайдта,
уыдонён цы цыртдзёвён
сёвёрдтой, йё ном уым
фыст ёрцыд.

(Кёрон 4 фарсыл)

Ёмбырды архайджытё — регионы цёрёнуатон-ком-
муналон хёдзарады министр Таматы Майрён, горёт
Мёздёджы администрацийы сёргълёууёг Тугъанаты
Иринё, Рахизфарсы районы администрацийы сёргъ-
лёууёг Мырыкаты Хъазыбег, Ёппётуёрёсеон адё-
мон фронты регионалон ёххёсткомы разамонёг Гё-
литы Клим, бёстёйы Ёнёнхъёлёджы уавёрты ми-
нистрады сёйраг цёгатирыстойнаг управленийы хи-
цауы хёдивёг Ёлборты Анатоли, сёрмагонд ёнё-
коммерцион кусёндон "РЦИ-Аланийы регионалон опе-
ратор — РЦИ-Аланийы бирёфатерон хёдзёртты бынду-
рон цалцёджы фонд"-ы генералон директор Теттаты
Рамазан ёмё муниципалон унитарон кусёндон "Влад-
сток"-ы минёвёрттё — ёрныхас кодтой кёлёддзаг
хёдзёрттёй ногтём адёмы раивыны, Дзёуджыхъёуы
къёвдайы канализацийы уавёры, бирёфатерон
хёдзёртты бындурон цалцёджы фиддонтё ёмё ён-
дёр ахсджиаг фарстатыл.
Ёмбырды бёрёггёнёнтём гёсгё бёлвырдгонд

ёрцыдысты ёхсёнад ёмё паддзахады интересты
хъахъхъёнынадмё арёзт бёлвырд мадзёлттё.

РЦИ-Аланийы 
Прокуратурёйы пресс-службё

Бёлвырд
мадзёлтты
фёрцы

Цёгат Ирыстоны прокуроры фыццаг хё-
дивёг Илья ИВАНОВ дзы сёрдариуёг код-
та, афтёмёй нё республикёйы прокурату-
рёйы уыд цёрёнуатон-коммуналон къабазы
аиппытё ёргом кёныны ёмё сын кёрон
ёвёрыны фёдыл уагдётты иумёйаг кусёг
къорды ёмбырд.

Педагог ёмё зондамонёджы аз 

Фарны фёд
Нё бёстёйы Президент Владимтир Путин ацы аз

Педагог ёмё зондамонёджы азыл кёй банымадта,
уымёй зёрдё барухс. Уымён ёмё ахуыргёнёг у
царды бындурёвёрёг. Цыдёриддёр дёсныйёдтё ис,
райдай хуымётёг хёдтулгё скъёрёгёй ёмё фёу
зын, фёлё вазыгджын космосмё тёхёгёй, уыдонён
бындур сёвёры ахуыргёнёг. Дунемё сывёллон
рауадзын бирё ёнцондёр у йе схёссын, йе схъомыл
кёнынёй, царды йё раст фёндагыл саразынёй. Ёмё
уыцы уёззау, фёлё царды ёвёджиауы уаргъ та
ёвёрд вёййы ахуыргёнёджы уёхсчытыл, ёмё йё
уый ёнтыстджын ёмё сёрыстырёй феххёст кёны. 

Фидён азы Цёгат Ирыстоны районтёй ал-
кёцыйы центры фёлладуадзён тёлмы дёр
ёрёвёрдзысты каркасон бассейнтё. Уый тых-
хёй фехъусын кодта РЦИ-Аланийы Сёргъ-
лёууёг Сергей МЕНЯЙЛО.

Республикёйы разамонёг Финансты министрадён
бахёс кодта, цёмёй фидён азы бюджеты сёрмагонд
фёрёзтё снысан кёна ахём бассейнтё балхёнынён
(иу бассейны аргъ — 5 милуан сомы бёрц). Уыимё, ра-
йонты администрацитё хъуамё рагагъоммё сбёлвырд
кёной, бассейнтё кём сёвёрдзысты, уыцы бынёттё.

"Уыцы бассейнтё ёмё иннё хъёугё ифтонггёрзтё
мах балхёндзыстём, цёмёй алкёцы районы дёр уа
нырыккон доны станцё. Ацёут ёмё ма фенут, Дзёу-
джыхъёуы Китайаг фёзмё 'ввахс цы аив ёмё ёппёт-
фадатджын бассейн фёзынд, уый", — муниципалитетты
разамонджытён бацамыдта Сергей Меняйло.
Горётёгты сёрдыгон фёлладуагъды мадзёлттыл

дзургёйё, Дзёуджыхъёуы бынёттон хиуынаффёйады
администрацийы сёргълёууёг Милдзыхты Вячеслав
фёстёдёр куыд фёбёрёг кодта, афтёмёй июны тых-
джын къёвдатё ёмё боныхъёды ахаст иуцасдёр

фёкъуылымпы кодтой сёрдыгон хинайён рёстёджы
райдайён. Фёлё, Милдзыхы-фырты ныхасмё гёсгё,
ныр горёты хинайён бынёттё ёппёт хъарутёй кусын
райдыдтой.
Зындгонд куыд у, афтёмёй ацы сёрд Дзёуджыхъё-

уы цёрджытё ёмё горёты уазджыты удёнцойён гом
арвы бын сарёзтой ёртё бассейны: уёлдёр амынд
Китайаг фёзмё 'ввахс доны станцёйы, Хъесайы-фыр-
ты уынджы фёлладуадзён тёлмы ёмё кинотеатр
"Терк"-ы раз. 

Нё уацхёссёг

— Ахём равдыстытё
арёх саразём. Ацы хатт
нын у тематикон. Ныр цы
куыстытё равёрдтам, уы-
дон хуымётёг не сты,
фёлё, алыхуызон кон-
курсты чи архайдта, ца-
вёрдёр бынёттё кёнё
премитё чи райста, ахём-
тё. Се 'хсён ис, автор
йёхи фёндонмё гёсгё
кёй сныв кодта, ахёмтё
дёр. Уыдон сты цавёр-
дёр хёдзёрттё,
фёзуёттё ёмё ёндёр
арёзтадон комплекстё.
Фёархайём республикон,
уёрёсейаг ёмё дунеон
ерысты. Уый алы архитек-
торён дёр хорз мадзал у
йёхи равдисынён ёмё
йё дёсныйад фёбёр-
зонддёр кёнынён, —
загъта Уёрёсейы Феде-
рацийы Архитекторты цё-
дисы цёгатирыстойнаг ор-

ганизацийы сёрдар Алык-
каты Руслан.
Равдысты архайы

уёрёсеон конкурсы уёла-
хиздзау, Русланён йёхи
конд проект дёр. Уый хуы-
мётёджы архитектурон

ныв нёу, фёлё, бёлвырд
наукон-иртасён куыст кё-
уыл бакодта, ахём проект
Хъолайы цъитийы тыххёй.
Бёргё хорз уаид, рес-
публикёйы Хицауад ём
сё хъус куы 'рдариккой
ёмё дзы куы спайда кё-
никкой, цёмёй фидёны

ног ахём бёллёхёй хызт
уём.

ГЁБУАТЫ Галинё,
къамтё систа

ХЪАЙЫРТЫ Дианё

Равдыст

Республикёйы
архитекторты

сфёлдыстадон ёрмдзёф
Дзёуджыхъёуы ацыд республикёйы архи-

текторты куыстыты равдыст. Ахём равдыст
фыццаг хатт нё бацёттё кодтой. Йё нысан у
сё дёсныйад равдисын. Бирё проекттё гёх-
хёттыл фыстёй баззайынц, фёлё ис ахёмтё,
ёмё сё равдысты куы фенынц, уёд сё царды
дёр спайда кёнынц.

Рентген-
аппараты 
цалцёг

Хуссар Ирыстоны
бирёкъабазджын ме-
дицинон центры но-
гёй кусын райдыдта,
цалдёр азы дёргъы
хёлдёй чи лёууыд,
уыцы рентген-аппа-
рат.

Зындгонд куыд у, афтё-
мёй ёрёджы республи-
кёйы Президент Гаглойты
Алан бабёрёг кодта центр
ёмё карз уайдзёфтё
загъта, медицинон техни-
кёйы ёнаипп куыстыл
бёрнон чи у, уыцы специа-
листтён. Президент ба-
домдта, цёмёй цыбыр ём-
гъуыдмё центры техникон
ифтонггёрзты цалцёгмё
бавналой.
Ныридёгён специалист-

ты къухы бафтыд рентгено-
логон хайады ифтонггёрз-
тё сцалцёг кёнын. 
Хайады разамонёг Сау-

лохты Георги куыд зёгъы,
афтёмёй рентген-аппарат
ногёй кусын райдыдта.
"Къуырисёры цалцёггён-
джытё техникон фёрёзы
аиппытё кёронмё аиуварс
кодтой ёмё, хайады ёр-
тыккаг уёладзыджы цы
рентген-аппарат ис, уый

ныр ёнёкъуыхцыйё кусы",
— радзырдта Саулохы-
фырт. 
Медицинон центры иннё

техникон фёрёзты уавёр-
мё дёр каст ёрцёудзён. 

(Информацион агентад
"Рес")

Ёхсёнад тыхджын куы уа, бёрнон
цёстёй куы кёса паддзахады  цард-
мё, уёд, фурды уаддымгёйы рёстёг
фидар нау куыд нё фёдёлдон вёй-
йы, афтё рауадысты дунейы егъаудёр
паддзахады цаутё дёр. Ис ахём ём-
барынёдтё, куыд политикон культурё
ёмё политикёйы культурё. Нырык-
кон царды сё дыууёйё дёр бирё
аразгё у, уёрёсейаг ёхсёнад та ны-
ры хуызён ёнгом никуы уыд, Цёгат
Кавказы нациты ‘хсён ахастдзинёдтё
ёнгомдёр кёнынц. Рагон грекъаг фи-
лософ Платоны хъуыдымё гёсгё,
"политикё у иумё цёрыны аивад".
Украинёйы сёрмагонд хёстон опера-
цийы ныгуылён либералон цивилиза-
цийы ныхмё тохы Уёрёсе иунёгёй
куы ‘рлёууыд, уыцы рёстёг уёлдай
ахсджиаг у ёхсёнады иудзинад.
Афёдз нёма рацыд, Монон-фёт-

кон хёзнаты центртё арёзт куы
‘рцыдысты, ууыл. Уёрёсейы ёнтыст-
джынёй кусы дёс ахём центры. Сё
фылдёр — Цёгат Кавказы федералон
зылды, уыимё, нё республикёйы
дёр. Уымёй уёлдай, Координацион
центртё кусынц Уёрёсейы ёппёт
регионты, сё хёс у, граждайнаг ахст
бынатыл хёст фёсивёды хъомыл кё-
нын, нацитё ёмё конфесситы ‘хсён
ныхмёлёуддзинад нё уадзын, терро-
ризмы идеологийы ныхмё архайын
ёмё экстремизмы цаутё не ‘руадзын.
Цёгат Кавказы регионты ацы ёмё
царды иннё фарстатё куыд ахсджиаг
сты, уымён ёвдисён, Уёрёсейы
Президент Владимир Путины кусёг
балц Дагестаны республикёмё пы-
сылмётты сёйрагдёр бёрёгбёттёй
иу — Хъуырман-Байрамы рёстёг.
Паддзахады разамонёг хуымётёджы
нё бабёрёг кодта, фондз мин азы
размё бындур цы горёт Дербентён
ёвёрд ёрцыд, уый, стёй, архитекту-
рон-археологон комплекс "Цитадель
Нарын-Кала", федералон ахадындзи-
над кёмён ис, ёмё  ЮНЕСКО дунеон
бынтём кёй бахаста, уыцы дербентаг
Джума-мёзджыт.

"Рагёй дёр Дагестаны адёмтё
цёрынц сё фыдёлтыккон ёгъдёуттё
ёмё фёткмё гёсгё, бирётыл дзы
абон дёр хёст сты," — зёгъы Да-
гестаны Координацион центры дирек-
тор Магомед Магомедов. "Уыдон
баст сты бинонты мидёг, уазджыти-
мё, сыхёгтимё, ёмткёй райсгёйё,
алфамбылай дунеимё ахастдзинёдты
фарстатимё. Фыдёлтыккон фётк-
ёвёрд ёмё ёгъдёуттё  ёххёстгонд
кёй цёуынц, уый фадат дётты уыцы
ахастдзинёдтё рёстырдём аразы-
нён. Республикёйы нациты  (Дагеста-
ны цёры 100 адёмыхаттёй фылдёр)

ёмё конфесситы ‘хсён  быцёутё нё
вёййы. Цардыуаджы цы хъуыддёгтё
бахъёуы равзарын, уыдонмё кёсы
маслиат (иронау — фидауджытё), пай-
да дзы кёнынц ныры онг. Дин фёси-
вёды хъомылады егъау бынат ахсы,
пысылмон дины фёрцы царды алы-
хуызон къабёзты бирё фарстатён
ёрцёуы аккаг кёрон. Ёхсёнад ёцёг
диныл зёрдёйё цас тыгдёр хёст уа,
уыйас иннё адёмыхёттытё ёмё ён-
дёр диныл хёст адёммё хуыздёр

цёстёй кёсынц. Ёцёг дин адёйма-
гёй уёлдёр у, фёзёгъынц, ёцёг
дин сиды адёймаг уарзынмё, куыд
нё рафёлдисёджы скондмё, йё ёд-
даг бакаст ын не ‘взаргёйё. Цас
хёрзёгъдаудёр ёмё диныл хёстдёр
уа, уыйас ын ёхсёнады дёр ёнцон-
дёр у уёвын," — йё ныхас дарддёр
хёццё кёны Магомед.
Паддзахадон программёты архайд

Дагестаны баст у ёхсёнады ёмхъё-
лёсдзинадимё, регионы нацитё ёмё
конфесситы ‘хсён ахастдзинёдтё фи-
дардёр кёнынимё. "Республикё Да-
гестаны политикё"-йы, "Дины органи-
зацитимё ёмгуыстад"-ы программё-
ты архайд баст у, ёппёт конфесситён
культурон мадзёлттё ёмё бёрёг-
бёттё ‘рвитынёй рухстауён-хъомы-
ладон семинартё ёмё форумтё
аразынимё. Уыцы хъуыддагмё акти-
вон архайды фёрцы стыр ёвёрён
хёссынц республикёйы ёнёкоммер-
цион секторы уёнгтё — граждайнаг
ёхсёнады институттё ёмё дины ор-
ганизацитё. Сё куысты хатдзёгтё
зёрдёмёдзёугё сты.
Республикёйы царды уыд терро-

ризмы ныхмё тохы рёстёджытё, хо-
тыхджын фёсивёд хъёдтём куы код-
той, се ‘мбёстёгтыл марынёй куы нё
ауёрстой, уыцы азтё. Уымён кёрон
ёрцыд, фёсивёды хи культурё ёмё
ёцёг диныл ёфтауыны куыст куы ра-
парахат, уёд.

"Махмё ныр дёсём хатт ацыд, на-
цитё ёмё конфесситы ‘хсён Уёрё-
сейы ёмбал кёмён нёй, ахём фо-
рум, архайдтой дзы дунейы динамон-
джытё Зёххы къорийы алы рёттёй,
алыхуызон конфесситы минёвёрттё.
Ныхас кёнынц фёсивёдимё, стёй
фёсивёдон политикёйы активон ар-
хайджытимё. Мах хъёуы ёмзонд
адёймёгтё," — зёгъы Магомед Ма-
гомедов. Координацион центры дирек-
торы ныхёстём гёсгё, республи-
кёйы ёппёт кусёндёттё дёр арёзт
ёрцыдысты уагдётты ‘хсён фёсивё-
димё кусёг къордтё. Арёх ёрбахо-
нынц экспертты ёмё дины кусджыты,
архайд цёуы фёсивёды монон ёмё
фёткон хъомыладыл. Ёнё уыдёттёй
нёй кусён. Архайд цёуы террориз-
мён ныхкъуырд дёттынимё, Интерне-
ты тыгъдады цъыфкалён, ёнёраст
ёрмёджытё парахат кёнынимё. Ны-
ридёгён хъусынгёнинёгты 90 про-
центы ёрыгёттё исынц Интернетёй.
Сё хъуыдыкёнынадыл, зондахастыл
уый фылдёр хатт хорзырдём нё фё-
зыны. Хъыгагён, фёсивёд ёцёг дуне
уыны, Интернеты йё цы хуызы ёвди-
сынц, ахёмёй. Уымён у ахсджиаг
центры архайд.
Координацион центр ёнтыстджы-

нёй кусы нё республикёйы Хетёгка-
ты Къостайы номыл паддзахадон уни-
верситеты бындурыл. Магомед Маго-
медовы ёрбахуыдтой мадзёлттёй
иуы архайынмё. "Раздёр дёр уыд-
тён Ирыстоны, ёфцёгыл мё-иу
хъуыд ахизын. Ныр конференцийы ар-
хайынмё ссыдтён Махачкалайё,
ирыстойнаг фёлтёрддзинадёй спай-
да кёндзынён мё куысты, мадзалы
архайджыты та базонгё кёндзынён
дагестайнаг центры фёлтёрддзина-
димё. Цымыдисаг у уё республикёйы
фёлтёрддзинад ацы фарстаты. Ём-
гуыстады хъуыддаджы кёрёдзи хорз
ёмбарём. Нёхимё ласын, экстре-
мизм не ‘руадзын ёмё терроризмы
ныхмё тохы фёдыл мыхуыры цы ног
чингуытё фёзынд, уыдон," — зёгъы
Магомед. Ёмё ма йём бафтыдта:
"Ирыстоны уёвгёйё, ахём эстетикон
ёхцондзинад рагёй нал банкъардтон.
Уыдтён Дзёуджыхъёуы парчы, ахём
амондджын, фёрнёйдзаг бынат у,
ёмё ме ‘мкусджытён зёгътон: куы
фёзёронд уон, уёд цёрынмё ссёу-
дзынён ацы горётмё. Цас ёнцойад
дзы райсы адёймаджы уд!".

ХУЫБИАТЫ Ларисё, 
авторы ист къам

Аудынад

Фёлладуадзён 
тёлмытё — 

ёппёт районты дёр

Хуссар 
Ирыстонёй

Ёхсёнад

“Политикё у иумё цёрыны аивад”
Уый ма иу хатт равдыстой Уёрёсейы ацы азы 24 июны цау-

тё, нё паддзахад граждайнаг хёсты райдайёнмё хёрзхёстёг
лёуд куы уыд, уёд.

Йё кувёндоны 
равзёрд 

Раджы заман, 14-ём ёнусы, нё
рагфыдёлтё аланты Тимуры
фыдгёндтёй йё ёфсёдты ёр-
донгтё бындзагъд ныккёнын куы
сфёнд кодтой, уёд ма дзы
къордтё-къордтё цёргёйё баз-
зад абоны Кёсёджы, Хъёрёсе
ёмё Хъубаны зёххыл — сё фы-
дёлты зёххыл, Хъубаны цёугё-
доны къабаз Стыр Зеленчукы был
уыдонёй цард къниаз Инал. Уыд
ын ёртё фырты: Биаслан,
Аслёнбег ёмё Хетёг. "Биаслан
ссис кёсёджы кънйёзтён сё
мыггаджы фыдёл. Аслёнбег уыд
ёнёзёнёг", — афтё фыссы
Къоста йё этнографион очерк
"Особа"-йы.
Кёсёджы пысылмон дин куы

стыхджын, Зеленчукы зылды
алайнаг ирон чырыстон аргъуан
та цаудмё куы ёрхаудта, бынтон
куы сёдых, уёд дёр Хетёг йё
ирон диныл йё къух нё систа.
Уый тыххёй йём суанг йё би-
нонтё дёр сфыдёх сты, сё-
хиуыл ёй нал нымадтой. Уёд Хе-
тёг йё сёр райста Ирыстонмё.
Уый йе знёгтё куы базыдтой,
уёд ёй, сё дин сын кёй нё
райста, уый тыххёй йё амарын
сфёнд кодтой ёмё йё фёсте
расырдтой. 
Хетёг ёрбаирвёзт Ёрджына-

рёгёй ёмё йё ных сарёзта
Куырттаты комы ‘рдём. Фёлё,
абон Суададжы хъёу кём ис,
уырдём хёстёг куы ёрбахёц-
цё, уёд ёй знёгтё дёр ёрба-
цёйёййёфтой. Уыцы рёстёг
ём Суададжы сёрмё хъёды
фахсёй фехъуыст хъёр: 

— Хетёг, хъёдмё!!! Хъёдмё! 
— Хетёг хъёдмё нал бахёц-

цё уыдзён, фёлё хъёд — Хе-
тёгмё! — дзуапп радта Хетёг
йё хёрзгёнёгён. 
Уыйадыл хъёдёмбёрзт хохы

фахсёй хъёд тыгуырёй сыстад
ёмё Хетёджы алыварс тым-
былёй февзёрд, знёгтёй йё
бааууон кодта, бахъахъхъёдта.
Уыдон фыртёссёй фёстёмё
лидзёг фесты. 
Афтё, дам, равзёрд, Хетёджы

къох, Хетёджы Уастырджийы ку-
вёндон, Тымбылхъёды дзуар.
Хъёд кёцёй сыстад, уыцы бынат
фахсыл абон дёр у гёмёх.
Зёгъынц, къохы астёу, дам,

уыд сатёг суадон. Хетёг фёлла-
дёй йё дойны кёмёй басаста,
уый. Ам иудзёвгар фёци, стёй
Куырттаты комыл ахызт Нармё.
Куырттатёгтён радзырдта, дёл-
вёзы йё Уастырджи знёгтёй
куыд ёмё кём фервёзын кодта,
уый. Куырттатёгтё йын сбёрёг
кодтой йё бынат ёмё Дзывгъи-
сы Уастырджийы бёрёгбонмё
гёсгё йё бон. Уёд фёзынд
Хетёджы Уастырджийы бёрёг-
бон, ёмё йё фыццагдёр йё бо-
ны бёрёг кёнын райдыдтой
куырттатёгтё. Къох ныр ссис
Ирыстоны кувёндётты сёйраг-
дёртёй иу. 

"Кёддёр Уастырджи Хетёгён
цы ёххуыс бакодта, сымахён
дёр уыйау уё хъахъхъёнёг куыд
уа, уыцы амонд уё уёд!" — ныр
афтё арёх фёкувынц ирон
адём кёрёдзийён.
Фыдыбёстёйы Стыр хёсты

агъоммё йё бынмё сылгоймаг
нё цыд, йё ном ын ныр дёр нё
дзурынц. Тымбылхъёды дзуар
ёй уыдон хонынц. Сё кувинёгтё
ёмё мысайнёгтё-иу мидёмё
дзуарылёг сё скува, сё бинон-
ты, сё хёстонты, бёлццётты,
рынчыны йыл бафёдзёхса, уый
тыххёй барвыстой нёлгоймёг-
тёй искёмён, суанг къаннёг
лёппутён дёр. Хетёджы къохы
бынмё нёлгоймёгтё ефс бёх-
тыл дёр нё цыдысты. 
Хёсты тызмёг азты хёстхъом

нёлгоймёгтё тохы быдыры
цагъды куы кодтой, ёмё алчи йё
бёлццоны, мёлётёй йын тёрс-
гёйё, Хетёджы Уастырджийыл
бафёдзёхсынмё йёхи куы
ивёзта, афтёмёй йын йе 'ртё
ёртёдзыхонёй йё быны скувёг
нёлгоймаг куы нал уыд, уёд
ирон сылгоймаг ахызт ацы ёгъ-
дауы сёрты. Ныййарджытё, ус-
тытё, чызджытё сё хёстонты

Тымбылхъёды кувёндоны Лёгты
дзуарыл фёдзёхстой сёхёдёг. 
Хетёджы къохы бёлёстён ам

ёввахс хъёдты ёмбал нёй —
бёрзонд фёцыдысты, уёрёх
ныззылдысты. Кёрз бёласы
бёрзёнд дзы хёццё кёны 40
метрмё, йё зёнг — 2 метрмё.
Иуёй йё ран хъёздыг у мёрёй,
иннёмёй кувёндон у, адёмы

фарнёй — ёвёджиау хайджын.
Цард-цёрёнбонты йё ирон
адём цёстыгагуыйау хъахъхъёд-
той, къалиу расёттын, сыф ра-
хёссын дёр дзы нё фётчы.
Къохы алыварс ныллёг хъёд-
гёндтё бирё уыд. Уыдонёй,
стёй стыр хъёдёй дёр ём сырд
арёх ёфтыд, ёмё уый амарын
дёр не 'мбёлд. Къохмё хёстёг
хъёды мард сырдёй та дзуары
бын кодтой куывд, хёдзармё
хёссён дзы нё уыд. Къохён йё
хуылфы, стёй йё хурныгуылён

фарс цы суадёттё уыд, уыдоны
сатёг донёй дёр Уастырджимё
кувгё кодтой. 
Хетёджы бынёй хёдзармё

сыфтёр дёр рахёссын кёй нё
фётчы, куы рахёссай, уёд та дё
был, ёфсёр, цёстытё, кёнё
бёрзёй кёй ныззылын уыдзён,
суанг куырм дёр кёй бауыдзы-
нё, уый фёдыл бирё хабёрттё

фехъусён вёййы. Цы дыргътё:
кёрдотё, ёнгузтё, ёхсёртё,
ёхсынцъытё ёмё ёндёртё
дзы ис, уыдонёй дёр хёрён ис
ёрмёст уым, кёнё рахёссён
къохы алыварс хёстёг быдыр-
тём. 

******
Хетёджы Уастырджийы кувён-

доны бынмё ныры дуджы сё
кувинёгтимё цёуынц Ирыстоны
ёппёт рёттёй дёр: Цёгатёй —
Хуссармё, Хурыскёсёнёй —
Хурныгуылёнмё. Ёмё уый хуы-
мётёджы нёу: фёдзёхсынц ыл
сё кёстёрты, сё бёлццётты,
сё рынчынты, сё арфёйаг
хъуыддёгтё, сёхи ёмё, куыд
ёргом зёд у, афтё сын ёргом
ёххуыс кёны.
Ныр дёр та Хетёджы Уастыр-

джийы кувёндонмё ирон адём
цёудзысты рухс зёрдётимё,
хъёлдзёгёй, йё хорзёх ра-
хёссын ёнхъёлёй. Ёмё дзы
ёдзухдёр райгонд куыд уём, уы-
цы хорздзинад нын йё цёст ба-
уарзёд. Табу йын кёнём ёмё,
нын ёдзухдёр табуйаг куыд уа.
Нё кувинаг ын барст уёд, нё
мысайнаг — ист. Ёмё нын цё-
мёй нё куывдтытё иса, уый тых-
хёй кувёндоны ёгъдёуттё ха-
лын нё хъёуы.
Ёрвылаз дёр Хетёджы Уас-

тырджийы бёрёгбоны йё ку-
вёндонмё куывддоны ёрбацё-
уынц бирё дзыллётё. Кёй зё-
гъын ёй хъёуы, табу кёнынмё,
кувынмё. Фёлё се 'хсён вёййы
ахёмтё дёр, сё уаг, се 'гъдау,
сё дзаумайы конд нывыл кёмён
нё вёййы. Кувёндоны бынмё
расыгёй цёуын, стёй дзы
расыг кёнын дёр нё фётчы.
Нё фыдёлтё йё быны ёртё
сидтёй фылдёр нё кодтой:
Стыр Хуыцауы, Уастырджийы
ёмё куывддонты, кёнё куви-
наг цы хъёубёстёй, сыхбёс-
тёйё ёрбахастой, уыдоны
сыл бафёдзёхсыны сидтытё.
Кувёндонмё не 'мбёлы

цёуын ёнёхсадёй, ёнё-
дастёй, спортивон ёмё ён-
дёр ронбёгъд уёлёдарёсы,
хёцёнгарзимё, хъамаимё
цёуын ём нё фётчы. Йё бы-
ны нёлгоймаг хъуамё уа худ-
аист, аив конд, ирд сыгъдёг
уёлёдарёсы. Афтё сылгой-
маг дёр: ирд сыгъдёг уёлё-
дарёсы. Раздёр кувёндон-
мё сылгоймаг ёнё сёрбёт-
тёнёй нё цыд. Ныр дёр сё
аргъуанмё ёнё сёрбёттё-
нёй нё уадзынц. Кувёндоны
бын уыцы ёгъдау фехёлдтой,
ёмё сын уый фаг нё разынд:
цёуын ём райдыдтой гом-
зёнг, гомцонг, гомриу ёмё
ма гомгуыбынтёй дёр. Даргъ-
фадыг хёлафджынтё дёр
дзы фёзынынц. Ёмё сын ма-
кё зёгъёг нёй; дзуарылёг-
тё мысайнаг ёмбырд кёны-
нёй уёлдай сёхимё ёндёр
хёстё нал исынц.
Мысайнаджы тыххёй та нём

ахём хабёрттё райтынг ёмё
худинагдёр, аллайагдёр цы
хъуамё уа нё ирон царды! Нё
кувинёгтё дёр нын уымён нал
исынц, ёвёццёгён, Стыр Хуы-
цау, йе сконд зёдтё ёмё дау-
джытё. Ёмё ныл бёллёхтё
дёр уымён цёуы! Цёмёй
мысайнёгтём иуёй-иу дзуары-
лёгтё ма цыбёл кёной, уый
тыххёй кувёндоны ёвёрын
хъёуы мысайнагён ёхсад
згъёр ёхцатё. Гёххёттын ёх-
цайён ёхсён нёй, ёмё йё
чъизийё ёвёрын нё фётчы.
Иннёмёй та мысайнёгтён
дёр ёрмёст сё кёцыдёр чы-
сыл хай — фётчыхъёдён —
сисгё у иумёйаг куывдён. Ин-
нётё хардзгёнгё сты кувён-
доны аивдзинадыл, ирон ёгъ-
дёутты рёсугъд хъуыддёгтыл.
Хъёугуывдтён нё, фёлё...
Ахём куывдён та куывддонтё
ёрёвёрынц сёхи сёрмагонд
мысайнёгтё.
Кувёндон адёймаджы хъёз-

дыгдзинад ёвдисён бынат нёу!
Сыгъдёг зёрдёйё йём цёуын
хъёуы, дё бон цёмёй у, уымёй
йё сбуц кён рёдауёй: ёртё
ёртёдзыхонёй, бёгёныйы къус
ёмё дзыккайё дёр фёуёд. Нё
мёгуыр фыдёлтён сё фылдё-
рён сё кувинаг ёрмёстдёр
адон уыдысты. Мысайнаг та
ёвёрдтой ёртё суарийы — 15
капеччы. Ныр дёр ёртё згъёр
фондз сомы ёгъгъёд сты мысай-
нагён. Гъемё та сё Хетёджы
Уастырджийы кувёндонмё куыд
зёрдёхёларёй, рёдауёй, куыд
хорзёнхъёлёй бахёссём, уый
бёрц нын арфёйаг фёуёнт!

ЦГЪОЙТЫ Хазби

Хетёджы Уастырджи
Ацы аз Хетёджы Уастырджийы бёрёгбон ёрцыд сусё-

ны мёйы (июлы) дыккаг хуыцаубонмё — 9 июлмё. Йё
кувёндон кёд Алагиры районы зёххыл Куырттаты комёй
рахизёны дёлвёзы ис, ёмё йём кёд райдайёны кувынмё
йё алыварс хъёутё Суадаг, Ногхъёу, Хъёдгёрон, Дзуа-
рыхъёу, Хётёлдон ёмё ёндёр хъёуты цёрджыты йед-
дёмё стём цыд, уёд ныр ацы кувёндон ссис ёппётирон-
адёмон. Уымён ёмё Уастырджи ёппёт ирон адёмыл ау-
дёг зёд у, иудадзыг Хуыцауы раз ис ёмё Ирыстонмё ёр-
тёхгёйё ирон адёмён Хуыцауы хёрзтё чи ёрхёссы, уы-
цы рёстаг, хёларзёрдё ёмё ёргом зёд у. 

Ахуыргёнёндоны ди-
ректор Хетёгкаты Асла-
ны ныхасмё гёсгё, ши-
феры сыфтыл конд ныв
рёхджы ёрбаласдзысты

фёдзёхст бынатмё ёмё
йё ам сёвёрдзысты.

— Фёстёдёр не сту-
денттё нывы фидаргёнён
хёйттё сахордзысты, йё
алыварс ын ёрёвёр-
дзысты аивгёнён дуртё
ёмё йё бафснайдзысты.
Алцы ёмхуызон уагёй
конд ёрцёудзён. Ныв-

гёнёг-студенттё егъау
куыст баххёст кодтой, —
загъта Хетёджы-фырт.
Студенттё ныв къуыри-

мё бацёттё кодтой. Ныв

кёныны фёдыл ёппёт
ёмбёлгё хёрдзтё чи ба-
фыста, фарон фёдзёхст
бынаты уыцы директормё
сёвзёрд нё республи-
кёйы кёмттёй иуы амынд
объект саразыны фёндон.

ГУГКАТЫ Жаннё

Нё бёрёгбёттё

"Ирон нартиадёйы эн-
циклопеди"-йы презента-
цийы фёткмё гёсгё
Цёгат Ирыстоны гумани-
тарон ёмё социалон ир-
тасёнты институты са-
рёзтой Дзёуджыхъёуы
ТАУАСИТЫ Сослёнбе-
джы номыл аивадон скъо-
лайы ахуырдзауты рав-
дыст "Алайнаг паддзахад
сывёллётты цёстытёй".

Равдысты фенён ис
ёрдзы, царды ёрцёуёг
цауты ёмё аланты раг-
фыдёлтё скифты цардыл
дзурёг нывтё, стёй, на-
цион уёлёдарёс кёуыл
ис, ахём куклатё. Ныв-
гёнёг-ахуырдзаутён ёх-
хуыс кодтой историктё
ёмё педагогтё.
Амынд аивадон скъола

Аланийы рагон цардмё
стыр ёргом здахы. Уё
зёрдыл уын лёууын кё-
нём: мартъийы кёрон
аивадон скъолайы ёвзонг
нывгёнджыты цёттёгонд
равдыст нымад уыд
Бетъырбухы Паддзахадон
Эрмитажы залты ацёуёг
музейты иумёйаг проект
"Аланыстоныл саргъуыды
1100 азы кадён Алайнаг
паддзахады хёзнатё"-
мё хауёг программёйы
хайыл.  

САУТЁТЫ Тамилё

Аивад

Ахуырдзауты
равдыст

Хуыцауён табу! Стыр Хуыцау, цытджын Хуыцау дё! Дуне-
скёнёг Иунёг Хуыцау, адёмы  ёмё зёдты сфёлдисёг дёр
ды дё, ёмё нё дё хорзёх уёд! 
Де сконд зёдтё ёмё дауджытён дёр табу!
Сё хистёр Уастырджи у, абон йё кувён бон у, ёмё йём

бакувём.
Уё сыгъзёрин базыр Уастырджи, табу дёхицён! 
Хуыцауёй ирон адёммё, ирон адёмёй Хуыцаумё — дыу-

уёрдём минёвар дё, Хуыцаумё фёндаг дын уёгъд у, ёмё-
иу курдиаты рёстёг йё хорзёхтёй ирон адёмы фёхайджын
кён. 

— Ирон адёмы дё рахиз базыры бын дар! 
— Рёстёрдём сыл ауд! 
— Хуыцауы фыдёхёй сё хъахъхъён! 
— Йё хорзёх сыл тау!
— Ды роды гал кёныс, байраджы — бёх, лёппуйы — лёг.

Ёмё нё кёстёртё — де уазёг! 
— Фыдбылызёй сё бахиз!
— Бынаты ёмё фёндагыл дёр — кёддёриддёр дзёбёх

куыд уой, уыцы арфё сын дё цёст бауарзёд! 
— Уё зёлдагзачъе Уастырджи, зёхмё ирон адёммё Хуы-

цауы разёй ратёхыс, ёмё де 'рбадён бынёттё алы ран дёр
кувёндёттё систы. Ирон адёммё цытджын дё, сёхи дыл
фёдзёхсынц, ёмё сё дё хорзёх уёд! 

— Лёгты дзуар дё, ёмё ирон адёмы лёгхъуаг макуы ныууадз! 
— Хетёджы Уастырджи, Тымбылхъёды дзуар ирон адёмы

Цёгатёй — Хуссармё, Хурыскёсёнёй — Хурныгуылёнмё иу
кёныс, фарн сыл ёфтауыс ёмё табу дёхицён! 

— Сё ныфс дё, нымдгёнгё дё бынмё кувынмё, хорздзи-
над курынмё цёуынц, ёмё сё-иу курдиаты рёстёг дё хор-
зёх уёд! 

— Нё зёххыл сабырдзинад куыд ёрфидар уа! 
— Адём кёрёдзимё ёхцайы цёстёй ёмё топпы кёсёнёй

куыд нал кёсой! 
— Се 'хсён хёрзаудёны ёнкъарён куыд фётыхджындёр

уа! 
— Алыхуызон адёмтимё у нё цард, ёмё кёрёдзи куыд

ёмбарём, ёмдзёринён куыд бёззём, уымён ахъаз бакён! 
— Ирыстон, ирон адём фыдохы цаутёй, фыдбылызы ха-

бёрттёй хызт куыд уой! 
— Нё фёсивёды тохы сёр куыд никуыуал бахъёуа! 
— Зонд ёмё арёхстдзинадёй дунейы дёр уёлахизтё куыд

кёной! 
— Тархъёды бёлёстау ёнгом куыд уой! 
— Цардыл сё бафтау! 
— Фылдёрёй-фылдёр куыд кёной! 
— Нё омменгёнджыты цёрёццаг хъёлёстё уёларвмё

куыд хъуысой!

Алагиры районёй

Хетёджы Уастырджийы хорзёх уё уёд, 
Иры дзыллётё!

Уё мысайнаг уын айсёд, 
уё кувинёгтё йын барст уёнт, 
уё куывдтытё йём фехъуысёнт!

Хистёры куывд 

Фыдёлтё — предки.
Ёрвадёлтё — однофамильцы.
Ёрвад — родич.
Хёдзарвёндаг — родословная.
Мыггаг — фамилия.
Мыггагон — родовой.
Мыггаджы сёр — родоначальник.
Нё дыккаг хёдзар — дом  брата.
Бинонтё — семья, семейство.
Бинойнаг — супруга, жена.
Ныййарёг — родитель.
Ныййарджытё — родители.
Фыд, баба — отец, папа.
Мад, ёна, дзыцца, гыцци, дзыцци — мать, мама.
Ёнёныййаргё мад — неродная мать приемных
детей.
Стыр фыд, дада, ёда — дедушка; отец отца, отец
матери.
Стыр мад, нана, дытта — бабушка, мать отца, мать
матери.
Мадызёнёг — родные братья и сестры.
Фыды фыд — дедушка, дед; отец отца.
Фыды мад — бабушка, бабуля, мать отца.
Мады фыд — дедушка, дед, отец матери.
Мады мад — бабушка, бабуля; мать матери.
Мадёрвад — родственник со стороны матери; дядя.
Мадёрвадёлтё — семейство отца матери и ее
девичья фамилия.
Лёг, мой, цардёмбал, къай, сёрыхицау — муж,
супруг, мужчина по отношению к женщине, с которой
он состоит в браке.
Ус, усай, цардёмбал, къай, сывёллётты мад —
жена, супруга, замужняя женщина (по отношению
к своему мужу).
Фырт, лёппу — сын, отрок.
Чызг — дочь.
Ёфсымёр — брат; сын в отношении к другим детям
одних родителей.
Хо — сестра; дочь в отношении к другим детям одних
родителей.
Фыды ёфсымёр — дядя, брат отца.
Мады ёфсымёр — дядя, брат матери.
Фыды хо — тетя, сестра отца.
Мады хо — тетя, сестра матери.
Хицау — свекор, отец мужа.
Ёфсин — свекровь, мать мужа.
Усгур — жених.
Сиахс — зять, муж дочери или сестры.
Чындздзон — девушка на выданье.
Чындзаг, усаг, къайаг — невеста.
Чындз, ностё — невестка, жена брата или жена
сына, сноха, жена сына по отношению к его отцу.

(“Ёлутон”-ы фарсёй)
Уыдзён ма

Цыбыр дзырдуат 

Фыдёлтё, 
бинонтё, хиуёттё,

хёлёрттё
Абоны фёлдурёджджын рёстёг цард куыд

тагъд ивы, афтё фёлурс кёнынц адёмы ёхсён
хёстёгдзинады ёнкъарёнтё дёр. Иуёй-иуты мул-
чы ёмё стыр бынаты цур ничиуал хъёуы, ницы сё
ёндавы, сё зёрдёты сёрёй кёсынц сё хёстё-
джытём, хёлёрттём, зонгётём, сёхимё ёнкъа-
рён нё уадзынц. Ахём уагён фидён нёй, ёмё
дзы нё кёстёрты хъахъхъёнын хъёуы. Ууыл
хъуыды кёнгёйё, мыхуыргонд цёуы ацы цыбыр
дзырдуат дёр. Уадз ёмё кёстёртё зоной, сё
хёстёджытёй сын чи куыд бавёййы, стёй иронау
ёмё уырыссагау куыд хуыйнынц, уый.

Ног арт-объект
Цъёйы фёдзёхст бынаты фёзындзён къулыл конд

нывы хуызён ног арт-объект "Ёфсати". Ныв бацёттё
кодтой Дзёуджыхъёуы ДЗАНАЙТЫ Азанбеджы номыл
аивадон училищёйы дыккёгём курсы студенттё.

Дзёуджыхъёуы Евге-
ний Вахтанговы номыл ал-
лейы ныссагътой уардиты
500 къутёрёй фылдёр.

Горёты администра-
цийы пресс-службёйы
хъусынгёнинагмё гёсгё,
ныссадзинаг къутёртё
балёвар кодта куыст-
уёттёй иу, уардитё са-
дзыны куысты та префек-
турёйы кусджытимё иу-
мё архайдтой Цёгат
Ирыстоны паддзахадон
университеты студенттё
дёр.

— Уардитё ныссадзы-
ны фёндон нём рагёй
сёвзёрд. Дидинджытё
ныссадзынён хуыздёр
бынат агуырдтам ёмё
фёстагмё Вахтанговы
аллей равзёрстам. Адём
нё фёндонёй разы кёй
уыдзысты, уымёй мё
ныфс ис, — зёгъы райо-
ны префект Дзотты
Ацёмёз.

ЦЁГЁРАТЫ Жаннё

Бынёттон 
хиуынаффёйад

Уардитё 
горёты уынгты

РЕКЛАМЁ, ХЪУСЫНГЁНИНЁГТЁ

Барадон фётк

Уголовон агуырды
управленийы кусджытё
ахёстоны бамидёг код-
той, Цёгат Ирыстон ёмё
ёндёр уёрёсейаг регион-
ты цалдёр хёдзары фё-
къахынёй кёуыл фёгуы-
рысхо сты, республикёйы
дыууё ахём цёрёджы.

Гуырысхойёгтён сё
сёйрагдёр нысан уыд
сыгъзёрин дзаумёттё
адавын. Искёй хёдзёрт-
тё ёмё фатертём ёф-
тыдысты, дуёртты гуы-
дыртём дёгъёлтё баца-
гургёйё, кёнё та рудз-
гуытёй бахизгёйё. 
Давджытё афтё дёсны

уыдысты, ёмё-иу цалдёр
минутмё бацагуырдтой
сыгъзёринты ёвёрёнтё
ёмё-иу сё раафтид код-
той. Давд дзаумётты
'хсён — рагон сахёттё,
къухдарёнтё, хъусцё-
джытё ёмё афтё дард-
дёр. Слестгёнджытё
куыд раиртёстой, афтё-
мёй гуырысхойёгтё
Дзёуджыхъёуы фёкъах-
той иу хёдзар, сыхаг ре-
гионы та — дыууё хёдза-
ры. Давд сыгъзёринты иу-
мёйаг аргъ рауад 1,7
милуан сомы бёрц. 
Цауты фёдыл цёуы

слест. Уголовон кодексы
сёрмагонд статьяйы бын-
дурыл аххосджынтён ра-
хёссён ис 6 азы онг
ахёстоны фёбадыны
тёрхон. 

Наркотик —
цъындайы 
хъусы

Астёуккаг Азийы бёс-
тётёй иуёй Цёгат Ирыс-
тонмё чи ссыд, уыцы 32-
аздзыд нёлгоймаджы
пъёлицёйёгтё баурёд-
той, республикёмё нарко-
тикон буаргъёд метадон
стыр бёрцёй кёй сласта,
уый тыххёй. 

Республикёйы "уазёг"
Дзёуджыхъёуы куы ёр-
бынёттон, уёд наркотик
рагагъоммё бёлвырдгонд
бынётты ёвёрын рай-
дыдта. Пъёлицёйёгтё
йё баурёдтой, метадон
хёйттёй амынд бынётты
куы ёвёрдта, уёд. Пъё-
лицёйы кусджытё нёл-
гоймагмё куы баджигул
кодтой, уёд ын йё дыууё
цъындайы хъусты ссард-
той наркотикты дозётё
лыстёг тыхтонтёй. Мета-
доны дозёты иумёйаг
бёрц рауад 24 граммы.
Цауы фёдыл сарёзтой

уголовон хъуыддаг.

РЦИ-Аланийы 
Мидхъуыддёгты 

министрады 
пресс-службё

Уголовон 
хъуыддаг 

Ацы раздёры фёлладуадзён бынат 30 азёй
фылдёр заууатёй лёууыдис, иу базилёг ём нё
уыдис. Фёлё а фёстаг рёстёг разындис, хохыл ног
курорт саразыны хъуыды кёмё ёрцыд, ахём
амалхъом адём-инвестортё.

Аттракционты парчы арёзтад абон цёуы ёнёкъуы-
лымпыйё. 2024 азы хъуамё скуса парчы иу хай — Гё-
мёх хохы цёгатварсырдыгёй, 2026 азы та сцёттё
уыдзысты аттракционты парчы хуссайраг хай ёмё ны-
рыккон фысымуат.

АНВАРАТЫ Валери

Фысымуат дёр 
хохы цъуппыл

(Райдайён 2 фарсыл)

Исламы сабитё ёнё
фыдёй баззадысты, сё
мад Марияйы ёвджид.
Ёмё хёдзары куыстыты
уёз иууылдёр йё
уёхсджытыл ёрёнцад.
Иннёрдыгёй та йё скъо-
лайы уроктё дёттын дёр
хъуыд. Цёмёй йё сидзёр
сабитё ёххормаг ма бай-
йафой, стёй дарёсхъуаг
дёр ма уой, уый тыххёй
Мария, ёхсёв-бон нё
хатгёйё, дысвёлдёхтёй
бавнёлдта, йё размё цы
хёстё ёвёрд уыд, уыдо-
ны ёххёст кёнынмё. Уый
ёхсёнадон куысты дёр
уыд активон. Цалдёр хат-
ты фёд-фёдыл ёвзёрст
ёрцыд Уёлдёр Советы
депутатёй. Цёлыччы дон-
хорыггёнён къанау куы
къахтой, уёд дзы Мария
дёр йе 'ххуысы хай баха-
ста.
Мария бирё фёсивёды

сёвёрдта рёствёндагыл,
ёмё, се 'ппёт нымад чи
фёуыдзён, фёлё дзы
уёддёр иу-цалдёры тых-
хёй зёгъдзынён. Ден-
джызты Уырызмёг къорд
азты Зилгёйы скъолайы
уыд ахуыры хайады
сёргълёууёг. Цомартаты
Риммё  абон дёр кусы

Дзёуджыхъёуы хёххон-
аграрон университеты ка-
федрёйы сёргълёууё-
гёй. Фидараты Сослан
уыд Дзёуджыхъёуы база-
ры генералон директор.
Марияйы тыххёй йё

хъуыдытё зёгъы йё раз-
дёры ахуырдзау Дзара-
саты Беллё. Уый бирё
азты дёргъы фёкуыста
Дзёуджыхъёуы 39-ём
скъолайы математикёйы
ахуыргёнёгёй, ёмё йын
йё хорз куысты тыххёй
лёвёрд ёрцыд Уёрё-
сейы сгуыхт ахуыргёнё-
джы ном. Стёй, респуб-
ликёйы ахуыргёнджыты
‘хсён цы конкурстё уыд,
уым цалдёр хатты уыд уё-
лахиздзау. Уый загъта:
“Марияйы тыххёй бирё
арфёйаг ныхёстё зё-
гъён ис. Уымён ёмё уый
уыд ёцёг ахуыргёнёг,
куыст иттёг хорз чи зыдта,
ахём зондамонёг. Уый
уыд домаг, фыццаджы-
дёр, йёхицёй, стёй, кёй
хъомыл кодта, уыдонёй
дёр.
Бафиппайын хъёуы

уый, ёмё скъолайы ёп-
пётёй зындёр кусён
вёййы райдайён кълёсты
ахуыргёнджытён, уымён
ёмё ахуыргёнёг хъуамё

зона, иу предмет нё, фё-
лё цалдёр. Иннёрдыгёй
та, райдайён кълёсты чи
фёахуыр кёны, уыдон
вёййынц нырма ёвзонг-
гуырдты уавёры, ёмё
ахуыргёнёджы амындты-
тё рёстмё нё фемба-
рынц. Ёмё уёд ахуыргё-
нёджы бахъёуы иу-цал-
дёр хатты урочы ёрмёг
фёлхат кёнын, цёмёй
йё сабитё бамбарой. Уы-
мёй уёлдай, раздёр за-
манты райдайён кълёсты
нымёц дзёвгар фылдёр
уыд. Ныры рёстёг кёд
кълёсты нымёц хёццё
кёны дыууёйы онг, уёд
раздёр та уыдысты цып-
пар кёнё фондз. Ёмё,
кълёсты цы ахуырдзаутё
уыд, уыдоны нымёц дёр
дзёвгар фылдёр уыд. Ёз
цы къласы ахуыр кодтон,
уым уыд дыууын иу са-
бийы. Мария удуёлдай
фыдёбон кодта, ахуыр нё
кодта, цёмёй царды раст
фёндагыл ёрлёууём
ёмё дзы аккаг бынат ёр-
цахсём. Уый мын йё фыц-
цаг уроктёй фёстёмё
йёхи афтё бауарзын код-
та ёмё йын фёзмыдтон
йё алы ныхас, алы фё-
зылд дёр. Уый мын бауар-
зын кодта, ахуыргёнёджы

дёсныйад дёр. Ёмё дзы
сёрыстыр дён, мё цёсты
у бёрзонд, мё зёрдёйы
та — арф ёвёрд. Кёд мё
къухы исты бафтыд хор-
зёй саразын, уёд уый
фёрцы. Цалынмё адёй-
маджы цёст ёрттива,
уёдмё йё сурёт мё
зёрдёйы цёрдзён".
Марияйы удуёлдай фы-

дёбёттё уёлдёр хицауа-
дёй ёнёрхъуыдыйё нё
баззадысты. Уый хорзёх-
джынгонд ёрцыд бирё
майдантё ёмё кады гёх-
хёттытёй...
Уыд хёларзёрдё, куыст-

уарзон, фёсивёды хъыс-
мётыл чи мёт кодта, йё
разёй ёгъдау, ёфсарм
кёмён цыдысты, ахём
нёртон сылгоймаг-ахуыр-
гёнёг. Уый фёсивёдён
канд зонындзинёдтё нё
лёвёрдта, фёлё сё
ахуыр кодта, цёмёй сё
фидёны рауайа ёцёг
ирон лёппутё ёмё чыз-
джытё. Ёмё уымён баз-
зад сё зёрдёты йё су-
рёт цёргёйё.

ХЁМЫЦАТЫ Раман,
"Иры Стыр Ныхас"-ы
Рахизфарсы районы 

хайады ирон 
ёгъдёутты комитеты 

сёргълёууёг 

Фарны фёд

Ацы фарст  РЦИ-Ала-
нийы паддзахадон филар-
монийы адёмон музыка-
лон инструментты оркес-
тры аивадон разамонёг,
дирижер ёмё  дёсны му-
зыкант-композитор, Хус-
сар Ирыстоны сгуыхт
артист Ходы Олегмё куы
радтам, уёд  ёрцёу-
дзыстём ахём хатдзёг-
мё: — уый у, национ куль-
турёйён бонзонгё  зёр-
диаг лёггад чи кёны,
ахём адёймаг. Йё царды
стырдёр бёллиц уыд  фы-
дёлтыккон музыкалон ин-
струменттёй цёгъдджыты
оркестр саразын. Йё къу-
хы бафтыд
йё сёххёст
кёнын, йёхи
хуызён зёр-
д ё р г ъ ё в д
ёмё кур-
д и а т д ж ы н
фёси вёды
руаджы.  Ор-
кестрён Олег
ёмё йё му-
з ы к а н т т ё
радтой ном
"Ирыстон" .
Йё репертуа-
ры ис, куыд
адёмон ирон
ёмё уырыс-
саг аив мело-
дитё, афтё
з ы н д г о н д
ирон компо-
зиторты инс-
трументалон ёмё вокалон
уацмыстё. 
Оркестры концертты иу-

дадзыгдёр фёзёлынц,
Олег йёхёдёг кёуыл ба-
куыста кёнё ныффыста,
уыцы музыкалон компози-
цитё.
Тёбёхсёуты Балойы

номыл Ирон академион
театры уыд,  ацы аивадон
къордыл фынддёс азы
кёй сёххёст, уый кадён
сфёлдыстадон изёр.  Ар-
хайдтой дзы ёмё оркес-
тры аивадон разамонёг
ёмё дирижер Ходы
Олегён ёмё музыкант-
тён  арфё ракодтой:
РЦИ-Аланийы Парламенты
Сёрдар Тускъаты Тай-
мураз, нё республикёйы

Культурёйы министры хё-
дивёг Хъуыссёты Зё-
линё, сфёлдыстадон,
ахуырадон интеллигенци,
ёхсёнадон организациты
минёвёрттё, студенттё
ёмё аивадуарзджытё.

— Нё республикёйы цы
аивадон къордтё ис, уы-
доны ‘хсён зынгё бынат
ахсы паддзахадон филар-
монийы адёмон музыка-
лон инструментты оркестр
"Ирыстон". Кёд йё са-
рёзтыл фынддёс азы
йеддёмё нёма сёххёст,
уёддёр йё аивадон раза-
монёг  Ходы Олег ёмё
йё  курдиатджын музы-

канттё зёрдиагёй нё
дзыллёйён хъусын ёмё
уарзын кёнынц  фыдёл-
тыккон музыкалон культу-
рёйы  аивдёр хёзнатё.
Сё репертуар хъёздыг у
рагон инструменталон
композицитёй, аив адё-
мон зарджытёй, нё ком-
позитортё алы рёстё-
джыты кёй ныффыстой,
абон классикон чи сси, уы-
цы зарджытёй, ёмё Оле-
гён йёхи ёрхъуыдыгонд
интрументалон ёмё вока-
лон  композицитёй.   Ацы
оркестры музыканттё сты
ёрыгон, фёлё сё курди-
ат ёмё зёрдёргъёвд-
дзинадён, национ культу-
рёйы рёзты аргъ нёй.
Мё зёрдё сын зёгъы

царды амонд ёмё фидё-
ны ног сфёлдыстадон ён-
тыстдзинёдтё, — загъта
йё арфёйы ныхасы Тус-
къаты Таймураз.
Уый ма оркестры музы-

кантты схорзёхджын кодта
РЦИ-Аланийы кады гёх-
хёттытёй.
Концерты зёлыдысты

ирон адёмон инструмен-
талон уацмыстё, нё зынд-
гонд композиторты Хахан-
ты Дудар, Ёлборты Фе-
ликс,    Хъуылаты Ел-
хъан, Гёздёнты Булат,
Николай Петров, Есена-
ты Женя, Плиты Алан,
Гёджынаты Руслан,  Ба-
ситы Аслан,    Хетёгка-
ты  Валентинё ёмё Хо-
ды Оледжы фыст музыка-
лон уацмыстё, РЦИ-Ала-
нийы адёмон артисттё
Хадыхъаты Аллё, Дауы-
раты Эдуард,  нё рес-
публикё ёмё Уёрёсейы
вокалон конкурсты лауре-
аттё  Хъуысаты Сослан,

Нартыхты Ланё ёмё
паддзахадон филармо-
нийы  зарёггёнджыты
къорд "Уацамонгё"-йы
вокалисттё.  
Сёрмагонд аивадон

лёвар, оркестр "Ирыс-
тон"-ы   юбилейы кадён,
йё музыканттё ёмё аи-
вадуарзджытён,  аивадон
изёры ракодта  РЦИ-Ала-
нийы сгуыхт артисткё,
Гёздёнты Булаты номыл
паддзахадон оркестры му-
зыкант Гуыдиаты Севе-
ринё. Хъисын фёндырыл
ацагъта йёхи фыст музы-
калон композицитёй иу. 

— Нё оркестр  "Ирыс-
тон"-ы алы музыкант дёр
у йе сфёлдыстадон куыс-
ты иттёг дёсны.  Профес-

сион ахуырадёй уёлдай,
ис хиуыл иудадзыгдёр
сфёлдыстадон уагёй ку-
сыны тырнынад. Иу бинон-
тау, стём  хёлар ёмё зы-
наргъ кёрёдзийён. Не
'хсён  ис, куыд царды,
афтё сфёлдыстады дёр
ёнгомдзинад. Нё архайды
фётк дёр нёхёдёг
фёфидар кёнём. Куы
бахъёуы, уёд репетици,
суанг изёрдалынгтём
дёр фёкёнём. Уый та
арёхдёр вёййы, концерт-
тём кёнё фестивалтём
цёттё кёныны рёстёг,
кёнё та, ног уацмыстыл
кусгёйё. Ныридёгён ар-
хайдтам  бирё  зынгё
фестивалты. Нё арёхст-
дзинадён нын скодтой
ёмбёлгё аргъ. Уёдё, нё
республикёйы цы аивдон
изёртё ёмё концерттё
вёййы, уыдонмё дёр нё
зёрдиагёй фёхонынц.
Арёх  нё аивад равдисём
нё республикёйы бы-

дырон ёмё
хохаг хъёуты
цёрджытён.
К о н ц е р т -
тимё ацёу-
д з ы с т ё м
Фыййагдон-
мё.   Бузныг
мё зёгъын
фёнды нё
р е с п у б л и -
кёйы хи-
ц а у а д ё н ,
Д зё у д жы -
хъёуы бы-
нёттон хи-
уынаффёйа-
ды адми-
н и с т р а ц и -
йён,  культу-
рёйы ми-
нистр    Га-
лазты Эдуар-

дён, филармонийы дирек-
тор Къубалты Эльбрусён,
РЦИ-Аланийы Компо-
зиторты цёдисы сёрдар
Махъоты Ацёмёзён,
адёмон сфёлдыстады
республикон хёдзары ди-
ректор Лалыты Хъазыбе-
гён ёмё национ паддза-
хадон оркестры аивадон
разамонёг ёмё дирижер,
УФ-йы адёмон артист
Гёздёнты Булатён, стёй
нё аивадуарзджытён.
Ныртёккё  та кусём ног
музыкалон уацмыстыл.
Октябры  та  уё хон-
дзыстём  нё радон сфёл-
дыстадон изёрмё, —
фехъусын кодта Ходы
Олег. 

ГАСАНТЫ Валери 

Фыдёлтыккон музыкалон  
аивады бынтё хъахъхъёнёг 

Йё сёр   сёрмё чи хёссы, царды фурды ёрфытён сё
астёуты дёр ёмё кёрётты дёр чи ауад, ахём адёмён
сё хъысмёты удварны рёзт ёмё бонзонгёдзинадёй
дёнцёгён хёссынён бёззы. Куыд  хистёртё, афтё дзы
кёстёртё исдзысты дёнцёг.   Ёхца фылдёр кём аца-
мал кёнон, цъёхсёр хёдзёрттё  куыд бёрзонддёр са-
майон, уымёй нё. Уёдё, цымё, цёмёй фёбарынц сё
царды алы къахдзёф дёр удёй хъёздыг, зёрдё ёмё
зондёй, уынд ёмё кондёй аив лёгау-лёгтё?  

Юбилейон изёр

ГГГГааааззззеееетттт   ””””РРРРёёёёссссттттддддззззииииннннаааадддд““““
хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.

КУСГЁ БОНТЁ — къуырисёр, дыццёг, ёртыц-
цёг, цыппёрём, майрёмбон (9 сахатёй 18 сахат-
мё).

2255--6677--0033

Ацы аз газет "Рёстдзи-
над"-ыл сёххёст 100 азы .
Уый тыххёй сё хъуыдытё
зёгъынц "Мах дуг"-ы сёй-
раг редактор Уаниты Окса-
нё — "Ёнусон уёд дё
ном, дё кад, дё цёра!",
ЦИПУ-йы президент Мё-
хёмётты Ахуырбег —
"Ирон фысджытён "Рёст-
дзинад" уыд сё фиди-
уёг", газет "Северная
Осетия"-йы сёйраг редак-
тор Битарты Маринё —
"Ёвзаг, культурё ёмё
ёгъдёутты артдзёст",
Тъехты Тамерланы интер-
вью газет "Рёстдзинад"-ы
сёйраг редактор Хозиты
Барисимё — "Культурёйы
суадон — "Рёстдзинад”.
"Рёстдзинад" — худы, зё-
гъгё, рубрикёйы бынмё
зёрдиагёй бакёсён ис
Мамсыраты Мураты "Хуы-
ны тёбёгъ" ёмё "Хетё-
джы цыргъзонд ныхё-
стёй".

"Мах дуг"-ы равдыст"-ы —
"Рёстдзинад"-ы 100 азы
историйыл дзурёг къам-
тё.
Поэт, тёлмацгёнёг,

журналист, библиотекёйы

кусёг, Уёрёсейы про-
фессион Литераторты цё-
дисы уёнг Наталья Кули-
ченкойыл сёххёст 60 азы.
Журналы йын бакёсён ис

йе 'мдзёвгёты цикл
"Ёрвхуыз цёстытём арв
дёр бёллыд" Баситы Зё-
линёйы тёлмацёй.
Журналы прозёйё ба-

кёсён ис иумёйаг сёр-
гонд "Цёхгёрмёгуырд
замантё"-йы бынмё Гу-
салты Барисы "Дыууё
фыдымады", "Ныфста-

уёг", "Бардзырд", "Уарзи-
наджы къух", "Хыл".
Рубрикё "Ирон Нартиа-

дёйы аз"-ы бынмё мы-
хуыргонд ёрцыд Бязырты
Алыксандры уац "Куысты
ёмё гуманизмы темё
Нарты таурёгъты".
Рубрикё "Ног тёлмац-

тё"-йы бынмё Амирхан
Еникийы тётёйраг ра-
дзырд "Рёсугъддзинад"
ратёлмац ёй кодта Беза-
ты Фаризё, Валентинё
Грищенко — Кокойтыйы
ёмдзёвгёты цикл "Мы-
сын дё, мё райгуырён
уёзёг" уырыссаг ёвзаг-
мё йё раивта Кокойты
Эльзё.
Рубрикё "Публицисти-

кё"-йы бынмё — Гёбё-
раты Юрийы "Бёсты аргъ
лёг".
Цымыдисаг у Тменаты

Дзерассёйы уац "Фёлтё-
рёй-фёлтёрмё цёуёг
ёмбисёндтё", мыхуыр-
гонд ёрцыд рубрикё "Рох
хёзнатё"-йы бынмё.
Рубрикё "Бакёсём нё

хуртён"-ы бынмё — Ёл-
борты Беллёйы ёмдзёв-
гётё Дзуццаты Зёли-
нёйы аргъау "Силёмы
фаззёттё".
Ис ма журналы ёндёр

бакёсинаг ёрмёджытё
дёр.

АБАЙТЫ Эдуард

Радон номыр

"Мах дуг" мыхуыр кёны

Арёзтад 

Мыхуыры рацыд журнал "Мах дуг"-ы ёхсёзём
номыр. Рубрикё "Ёмдугоны хъуыдытё"-йы
бынмё Сочийы Национ-культурон ёхсёнад "Ала-
ни"-йы сёрдар МЁРГЪИТЫ Анатолийы "Амонд-
хёссёг ёмбёлццёттё".

Арёх июлы республи-
кёйы хохрёбын районты
уёлдёфы рёстёмбис
температурё вёййы 20-
22, быдырон районты та —
25 градусы хъарм. Рос-
товы гидрометцентры ра-
гагъоммёйы бёрёггё-
нёнтём гёсгё, ацы аз
Цёгат Кавказы федералон
зылды фёзуатыл уёлдё-
фы температурё уыдзён
нормёмё 'ввахс. Ёхсёвы
уёлдёфы температурё
ёрхиздзён хъармы 14-22
градусмё, бонёй та
схёццё уыдзён 24-30
(хицён бонты — 35-38)
градусмё.
Бирёазон цёстдарды

бёрёггёнёнтём гёсгё,
ёппётёй уазалдёр июл

уыд 1985 азы (уыцы заман
уёлдёфы рёстёмбис
температурё уыд ёрмёст
17 градусы хъарм), ёппё-

тёй тёвддёр июл та уыд
2000 азы (24 градусы
хъарм).
Арёх июлы республи-

кёйы хохрёбын районты
мёймё рауары 112-113,

быдырон районты та — 42-
44 миллиметры. Ацы аз
дёр рауардзён нормёмё
'ввахс ёмё уымёй фыл-

дёр. Рёстёггай уыдзён
тёрккъёвдатё, хицён
бонты та уардзён их тых-
дымгёимё.

Светланё СУХОВА,
синоптик

Гидрометцентр хъусын кёны

Боныхъёд июлы
Июл (сусёны мёй)

афёдзы тёккё тёвддёр
мёй. 22 июнёй — ома, хур
рахётёны бонёй — фёс-
тёмё хур разилы зымёг-
мё, сёрд та — тёвдмё.
Хуры цыд цыбырдёр кё-
нын райдайы, хъармыл та
ёфты. Ацы ныхас хауы нё
республикёмё дёр.

Дзёуджыхъёуы хуссарварсырдыгёй Гёмёх хохыл
тагъд фёзындзён алыхуызон аттракционты парк.

